
Ana Ulla Miguel

Sempre nos preguntamos que hai no ceo.  
A humanidade leva séculos  
mirando as estrelas e os planetas.  
Pero que pasa cando esa curiosidade  
se converte nun traballo?

Ana sempre quixo entender o mundo.  
De pequena descubriu que  
algunhas respostas estaban no ceo.  
Hoxe é astrofísica, unha  
científica que estuda as estrelas.

Astrofísica

A astrofísica é a ciencia  
que estuda as estrelas,  
os planetas e o universo.  
 
Usa as leis da física  
para entender  
o que vemos no ceo.

Que querías ser de maior?

Gustábanme moito as ciencias.  
Aos oito anos, un físico visitou o colexio.  
Explicounos como funcionan as cousas.  
Pareceume incrible!

Ademais, a miña nai sempre me dicía:  
“Estuda o que queiras, pero estuda”.

Cando decidiches estudar astrofísica?

Aos 13 anos, comprei un libro de astronomía  
e aprendía soa.  
Non tiña telescopio,  
pero tiña os ollos, un libro e  
unha lanterna vermella  
para ver mellor de noite.

Que científica histórica  
che gustaría coñecer?

Carolina Herschel foi unha científica que, 
no século XVIII, traballou co seu irmán   
e descubriu cometas.  
Foi unha das primeiras mulleres  
recoñecidas na astronomía.

Cometa

Son grandes bolas de xeo  
desprendidos dos planetas, 
como restos da súa propia 
formación.

Brilan no ceo  
porque reflicten a luz do sol 
como nun espello.



6

No teu traballo hai que experimentar?

Non podemos viaxar ás estrelas,  
pero estudámolas coa luz que nos chega.  
Usamos telescopios e satélites  
para analizar os datos.

Para que serve a astronomía e astrofísica?

Antes, a xente usaba as estrelas  
para orientarse e medir o tempo. 
A investigación espacial  
axuda a mellorar tecnoloxías  
que usamos todos os días,  
como as telecomunicacións.

Satélite
Naves espaciais  
equipadas con 
instrumentos y cámaras 
para estudar a Terra e  
outros planetas, axudar nas 
telecomunicacións e  
observar o universo de lonxe.

Que descubrimento che gustaría ver?

Atopar vida noutro planeta!  
No universo hai moitos mundos,  
así que é posible que haxa vida nalgún deles.

